
ܛܘܼܥܵܡܵܐ ܕܫܘܼܠܗܵܒ݂ܵܐ ܕܟܲܒ݂ܕܵܐ B ܡܵܨܹܐ ܕܢܵܛܸܪ ܠܹܗ ܫܵܒ݂ܪܵܟ݂ܝ ܡܸܢ ܡܲܪܥܵܐ ܩܵܐ ܟܠܲܝܗܝ ܫܸܢܹ̈ܐ ܕܚܲܝܹ̈ܐ ܘܡܸܢ ܡܲܪܥܵܐ ܩܸܫܝܵܐ ܕܟܲܒ݂ܕܵܐ ܘܣܲܪܛܵܢܵܐ ܕܟܲܒ݂ܕܵܐ. 
ܩܵܡܘܿܕܝܼ ܝܠܹܗ ܣܢܝܼܩܵܐ ܫܲܒ݂ܪܝܼ ܠܛܘܼܥܵܡܵܐ ܕܫܘܼܠܗܵܒ݂ܵܐ ܕܟܲܒ݂ܕܵܐ B ܒܥܸܕܵܢܵܐ ܕܡܲܘܠܵܕܵܐ؟ 
ܛܘܼܥܵܡܵܐ ܦܝܼܫܵܐ ܝܠܹܗ ܡܘܼܚܫܸܚܵܐ ܒܡܸܬܚܵܐ ܕ 24 ܣܵܥܲܬܹ̈ܐ ܡܸܢ ܒܵܬ݇ܪ ܡܲܘܠܵܕܵܐ ܒܢܝܼܫܵܐ:
ܠܡܲܟܠܘܼܝܘܼܗ̇ ܦܪܵܣܬܵܐ ܕܡܲܪܥܵܐ ܡܸܢ ܝܸܡܵܐ ܠܫܲܒ݂ܪܵܗ̇، ܝܲܢ ܡܸܢ ܚܲܕ ܦܲܪܨܘܿܦܵܐ ܕܛܸܦܝܵܐ ܝܠܹܗ ܡܲܪܥܵܐ ܘܕܝܼܠܹܗ ܕܵܩܪܵܢܵܐ ܡܸܢ ܩܘܼܪܒܵܐ 
ܠܡܲܒܨܘܼܪܹܐ ܩܹܝܘܲܢܕܹܝܢܘܿܣ ܕܫܲܒ݂ܪܵܟ݂ܝ ܗܵܘܹܐ ܠܹܗ ܫܘܼܠܗܵܒ݂ܵܐ ܕܟܲܒ݂ܕܵܐ B ܐܲܡܝܼܢܵܝܵܐ.
ܛܘܼܥܵܡܵܐ ܐܵܦ ܡܵܨܝܵܐ ܕܦܵܐܸܫ ܝܗܝܼܒ݂ܵܐ ܒܡܸܬܚܵܐ ܕ 7 ܝܵܘܡܵܢܹ̈ܐ ܩܲܕܡܵܝܹ̈ܐ ܕܚܲܝܹ̈ܐ. ܠܸܩܢܵܝܵܐ ܢܵܛܘܿܪܘܼܬܵܐ ܐܲܡܝܼܢܵܝܬܵܐ، ܣܸܪ̈ܦܹܐ ܙܵܘܕܵܢܹ̈ܐ ܦܝܼܫܹܐ ܝܢܵܐ ܝܗܝܼܒ݂ܹ̈ܐ ܐܲܝܟ݂ ܚܲܕ ܣܲܗܡܵܐ ܕܣܘܼܪܓܵܕܵܐ ܪܘܼܬܝܼܢܵܝܵܐ ܕܡܚܲܣܢܵܢܘܼܬܵܐ ܕܫܲܒ݂ܪܵܐ.
ܛܘܼܥܵܡܵܐ ܡܲܓܵܢܵܝܵܐ ܝܠܹܗ ܬܚܘܼܬ ܚܘܼܪܙܵܐ ܐܘܼܡܬܵܝܵܐ ܕܡܚܲܣܢܵܢܘܼܬܵܐ.
ܝܼܠܹܗ ܛܘܼܥܵܡܵܐ ܕܫܘܼܠܗܵܒ݂ܵܐ ܕܟܲܒ݂ܕܵܐ B ܫܲܝܢܵܝܵܐ (ܣܵܠܵܡܲܬ)؟ 
ܗܹܐ. ܛܘܼܥܵܡܵܐ ܕܫܘܼܠܗܵܒ݂ܵܐ ܕܟܲܒ݂ܕܵܐ B ܝܼܠܹܗ ܫܲܝܢܵܝܵܐ ܩܵܐ ܫܲܒ݂̈ܪܹܐ ܚܲܕܬܵܐܝܼܬ ܝܼܠܝܼܕܹ̈ܐ.
ܥܸܠܸܠ ܡܸܢ 90 ܐܸܡܘܼܢܹ̈ܐ ܕܫܲܒ݂̈ܪܹܐ ܚܲܕܬܵܐܝܼܬ ܝܠܝܼܕܹ̈ܐ ܓܵܘ ܒ݂ܝܼܟܬܘܿܪܝܵܐ ܟܹܐ ܩܲܒܠܝܼܠܹܗ ܛܘܼܥܵܡܵܐ ܕܫܘܼܠܗܵܒ݂ܵܐ ܕܟܲܒ݂ܕܵܐ B.
ܛܘܼܥܵܡܵܐ ܠܹܐ ܥܵܒ݂ܸܕ ܡܲܥܒܕܵܢܘܼܬܵܐ (ܟܵܐܪ) ܥܲܠ ܡܲܡܲܨܬܵܐ ܡܸܢ ܨܲܕܪܵܐ ܘܦܠܵܛܹ̈ܐ ܓܹܒܵܢܵܝܹ̈ܐ ܡܲܟܝܼܟ݂ܹ̈ܐ ܝܢܵܐ، ܐܲܝܟ݂ ܣܸܡܩܵܢܘܼܬܵܐ ܘܙܝܘܼܪܵܐ ܒܫܵܘܦܵܐ ܕܡܚܵܛܵܐ.
ܡܘܿܕܝܼ ܐܸܢ ܫܲܒ݂ܪܝܼ ܦܝܼܫܠܹܗ ܝܠܝܼܕܵܐ ܡܸܢ ܩܲܕ݇ܡ ܥܸܕܵܢܵܐ؟ 
ܦܝܼܫܬܵܐ ܝܠܵܗ̇ ܡܘܼܚܫܸܚܬܵܐ ܕܫܲܒ݂̈ܪܹܐ ܝܠܝܼܕܹ̈ܐ ܡܸܢ ܩܲܕ݇ܡ ܥܸܕܵܢܵܐ (ܒܵܨܘܿܪܵܐ ܡܸܢ 32 ܫܵܒ݂ܘܿܥܹ̈ܐ ܕܒܛܝܼܢܘܼܬܵܐ) ܝܲܢ ܒܚܲܕ ܝܘܼܩܪܵܐ ܕܦܲܓ݂ܪܵܐ ܟܘܼܦܵܐ ܒܥܸܕܵܢܵܐ ܕܡܲܘܠܵܕܵܐ (ܒܵܨܘܿܪܵܐ ܡܸܢ 2000 ܓܪܵܡܹ̈ܐ) ܕܩܲܒܠܝܼ ܚܲܕ ܣܸܪܦܵܐ ܙܵܘܕܵܢܵܐ ܕܛܘܼܥܵܡܵܐ ܐܝܼܡܲܢ ܕܡܛܵܝܵܐ ܝܢܵܐ ܠܥܘܼܡܪܵܐ ܕ 12 ܝܲܪ̈ܚܹܐ ܗܵܕܟ݂ܵܐ ܕܢܵܛܘܿܪܘܼܬܵܐ ܗܵܘܝܵܐ ܐܲܡܝܼܢܵܝܬܵܐ.
ܡܘܿܕܝܼ ܝܠܹܗ ܫܘܼܠܗܵܒ݂ܵܐ ܕܟܲܒ݂ܕܵܐ B؟
ܫܘܼܠܗܵܒ݂ܵܐ ܕܟܲܒ݂ܕܵܐ B ܝܼܠܹܗ ܚܲܕ ܒ݂ܵܝܪܘܿܣ ܪܵܒܵܐ ܡܸܬܛܲܦܝܵܢܵܐ ܘܟܹܐ ܡܵܚܹܐ ܠܟܲܒ݂ܕܵܐ. ܚܲܕܟܡܵܐ ܟܡܝܼܠܹ̈ܐ ܒܫܸܢܹ̈ܐ ܡܵܨܝܼ ܕܦܵܠܫܝܼ ܕܲܠܩܘܼܒ݂ܠ ܡܲܪܥܵܐ ܘܟܹܐ ܒܵܣܡܝܼ، ܐܝܼܢܵܐ ܩܵܐ ܫܲܒ݂̈ܪܹܐ ܡܵܨܹܐ ܕܗܵܘܹܐ ܚܲܕ ܡܲܪܥܵܐ ܩܵܐ ܟܠܲܝܗܝ ܫܸܢܹ̈ܐ ܕܚܲܝܹ̈ܐ ܘܒܲܠܟܵܐ ܕܡܲܒܪܹܐ ܡܲܪܥܵܐ ܕܟܲܒ݂ܕܵܐ ܘܣܲܪܛܵܢܵܐ ܕܟܲܒ݂ܕܵܐ.
[bookmark: _Hlk92950560]ܢܝܼܫܲܢܩܹ̈ܐ ܕܫܘܼܠܗܵܒ݂ܵܐ ܕܟܲܒ݂ܕܵܐ B ܒܸܚܒ݂ܵܫܵܐ ܝܢܵܐ:
ܚܲܡܚܲܡܬܵܐ
ܟܸܫܚܵܐ 
ܛܲܠܲܩܬܵܐ ܕܪܸܓܬܵܐ
ܓܘܵܠܬܵܐ ܕܠܸܒܵܐ
ܡܲܕܥܲܪܬܵܐ
ܓܸܠܕܵܐ ܘܥܲܝܢܹ̈ܐ ܙܲܪܕܹ̈ܐ
ܟܹܐܒ݂ܵܐ ܕܥܲܨܠܵܬܹ̈ܐ ܝܲܢ ܡܲܪܥܵܐ ܕܫܸܪ̈ܝܵܢܹܐ.
ܫܲܒ݂̈ܪܹܐ ܕܝܼܢܵܐ ܒܥܘܼܡܪܵܐ ܕܠܬܲܚܬ ܡܸܢ 5 ܫܸܢܸ̈ܐ ܪܵܒܵܐ ܓܵܗܹ̈ܐ ܠܹܐ ܡܲܚܙܝܼ ܢܝܼܫܲܢܩܹ̈ܐ ܕܡܲܪܥܵܐ.
ܕܵܐܟ݂ܝܼ ܟܹܐ ܦܵܐܸܫ ܦܪܝܼܣܵܐ ܒ݂ܵܝܪܘܿܣ ܕܫܘܼܠܗܵܒ݂ܵܐ ܕܟܲܒ݂ܕܵܐ B؟
ܒ݂ܵܝܪܘܿܣ ܕܫܘܼܠܗܵܒ݂ܵܐ ܕܟܲܒ݂ܕܵܐ B ܪܵܒܵܐ ܡܸܬܛܲܦܝܵܢܵܐ ܝܠܹܗ ܘܟܹܐ ܦܵܪܸܣ ܒܕܩܵܪܬܵܐ ܡܸܢ ܩܘܼܪܒܵܐ ܒܕܸܡܵܐ ܝܲܢ ܒܡܠܘܿܐܹ̈ܐ ܡܝܼܵܢܹ̈ܐ ܕܦܲܓ݂ܪܵܐ ܕܚܲܕ ܦܲܪܨܘܿܦܵܐ ܕܛܸܦܝܵܐ ܝܠܹܗ ܡܲܪܥܵܐ.
ܫܲܒ݂̈ܪܹܐ ܡܵܨܝܼ ܕܛܲܦܝܼ ܒ݂ܵܝܪܘܿܣ ܕܫܘܼܠܗܵܒ݂ܵܐ ܕܟܲܒ݂ܕܵܐ B:
ܒܡܸܬܚܵܐ ܕܡܲܘܠܵܕܵܐ ܡܸܢ ܚܕܵܐ ܝܸܡܵܐ ܕܐܝܼܬܠܗ̇ ܫܘܼܠܗܵܒ݂ܵܐ ܕܟܲܒ݂ܕܵܐ B 
ܒܐܘܼܪܚܵܐ ܕܡܠܘܿܐܹ̈ܐ ܡܝܼܵܢܹ̈ܐ ܡܸܢ ܨܸܠܦܹ̈ܐ ܙܥܘܿܪܹ̈ܐ ܓܵܘ ܓܸܠܕܵܐ ܝܲܢ ܡܸܢ ܨܸܪ̈ܦܹܐ ܕܦܘܼܡܵܐ ܕܚܲܕ ܐ݇ܢܵܫܵܐ ܕܵܩܪܵܢܵܐ ܡܸܢ ܩܘܼܪܒܵܐ ܘܕܐܝܼܬܠܹܗ ܫܘܼܠܗܵܒ݂ܵܐ ܕܟܲܒ݂ܕܵܐ B. 
ܪܵܒܵܐ ܐ݇ܢܵܫܹ̈ܐ ܠܹܐ ܝܵܕܥܝܼ ܕܐܝܼܬܠܗܘܿܢ ܫܘܼܠܗܵܒ݂ܵܐ ܕܟܲܒ݂ܕܵܐ B ܘܟܹܐ ܦܵܪܣܝܼܠܹܗ ܩܵܐ ܐ݇ܢܵܫܹ̈ܐ ܐ݇ܚܹܪ݇ܢܹ̈ܐ.
ܡܘܿܕܝܼ ܐܸܢ ܐܵܢܵܐ ܛܦܝܼܬܵܐ ܝܘܵܢ ܫܘܼܠܗܵܒ݂ܵܐ ܕܟܲܒ݂ܕܵܐ B؟ 
ܐܸܢ ܐܲܢ݇ܬܝ ܐܝܼܬܠܵܟ݂ܝ ܫܘܼܠܗܵܒ݂ܵܐ ܕܟܲܒ݂ܕܵܐ B ܐܲܡܝܼܢܵܝܵܐ، ܫܲܒ݂ܪܵܟ݂ܝ ܣܢܝܼܩܵܐ ܝܠܹܗ ܠܡܲܣܲܡܬܵܐ ܕܒܵܠܵܐ ܕܝܼܠܵܢܵܝܬܵܐ ܒܥܸܕܵܢܵܐ ܕܡܲܘܠܵܕܵܐ. ܒܪܹܫ ܛܘܼܥܵܡܵܐ ܕܫܘܼܠܗܵܒ݂ܵܐ ܕܟܲܒ݂ܕܵܐ B، ܐܵܦ ܚܲܕ ܕܲܪܡܵܢܵܐ ܐ݇ܚܹܪ݇ܢܵܐ ܩܸܪܝܵܐ 'ܦܪ̈ܘܿܬܝܼܢܹܐ ܕܚܣܝܼܟ݂ܘܼܬܵܐ ܕܫܘܼܠܗܵܒ݂ܵܐ ܕܟܲܒ݂ܕܵܐ B' (‘hepatitis B immunoglobulin’) ܦܝܼܫܵܐ ܝܠܹܗ ܡܘܼܚܫܸܚܵܐ. ܐܲܢܹܐ ܬܲܪܬܹܝܢ ܡܚܵܛܸ̈ܐ ܟܹܐ ܝܵܗܒ݂ܝܼ ܢܵܛܘܿܪܘܼܬܵܐ ܙܵܘܕܵܢܬܵܐ ܩܵܐ ܫܲܒ݂ܪܵܟ݂ܝ ܕܲܠܩܘܼܒ݂ܠ ܒ݂ܵܝܪܘܿܣ ܕܫܘܼܠܗܵܒ݂ܵܐ ܕܟܲܒ݂ܕܵܐ B. ܬܸܪܘܵܢܬܲܝܗܝ ܐܲܢܹܐ ܡܚܵܛܹ̈ܐ ܓܵܪܲܓ ܕܦܵܝܫܝܼ ܝܗܝܼܒ݂ܹܐ ܒܡܸܬܚܵܐ ܕ 12 ܣܵܥܲܬܹ̈ܐ ܡܸܢ ܒܵܬ݇ܪ ܡܲܘܠܵܕܵܐ.
ܕܟ݂ܘܿܪܝ – ܐܲܢ݇ܬܝ ܘܫܲܒ݂ܪܵܟ݂ܝ ܒܸܕ ܣܵܢܩܝܼܬܘܿܢ ܕܦܵܝܫܝܼܬܘܿܢ ܨܘܼܚܨܸܝܹܐ ܪܵܒܵܐ ܓܵܗܹ̈ܐ ܪܹܐܙܵܢܵܐܝܼܬ ܒܝܲܕ ܚܲܕ ܐܵܣܝܵܐ ܕܫܘܼܠܗܵܒ݂ܵܐ ܕܟܲܒ݂ܕܵܐ.
ܣܢܝܼܩܬܵܐ ܝܘܵܢ ܕܦܵܝܫܵܢ ܨܘܼܚܨܝܼܬܵܐ ܩܵܐ ܫܘܼܠܗܵܒ݂ܵܐ ܕܟܲܒ݂ܕܵܐ B ܒܥܸܕܵܢܵܐ ܕܒܛܝܼܢܘܼܬܵܐ؟ 
ܗܹܐ. ܟܠܲܝܗܝ ܢܸܫܹ̈ܐ ܓܵܪܲܓ ܕܦܵܝܫܝܼ ܨܘܼܚܨܸܝܹܐ ܩܵܐ ܡܲܪܥܵܐ ܕܫܘܼܠܗܵܒ݂ܵܐ ܕܟܲܒ݂ܕܵܐ B ܒܥܸܕܵܢܵܐ ܕܨܲܚܨܵܝܵܬܹ̈ܐ ܪ̈ܘܼܬܝܼܢܵܝܹܐ ܕܒܛܝܼܢܘܼܬܵܐ. ܐܸܢ ܐܲܢ݇ܬܝ ܒܛܝܼܢܬܵܐ ܝܘܲܬܝ ܘܐܝܼܬܠܵܟ݂ܝ ܫܘܼܠܗܵܒ݂ܵܐ ܕܟܲܒ݂ܕܵܐ B، ܐܵܢܲܢܩܵܝܬܵܐ ܝܠܵܗ̇ ܕܦܵܝܫܲܬܝ ܨܘܼܚܨܝܼܬܵܐ ܒܝܲܕ ܚܲܕ ܐܵܣܝܵܐ ܕܫܘܼܠܗܵܒ݂ܵܐ ܕܟܲܒ݂ܕܵܐ. ܒܲܠܟܵܐ ܕܣܵܢܩܲܬܝ ܕܫܵܩܠܲܬܝ ܠܹܗ ܕܲܪܡܵܢܵܐ ܕܒܸܕ ܡܲܒܨܸܪ ܠܵܗ̇ ܡܸܬܗܵܘܝܵܢܘܼܬܵܐ ܕܝܵܗܒ݂ܲܬܝ ܠܹܗ ܒ݂ܵܝܪܘܿܣ ܩܵܐ ܫܲܒ݂ܪܵܟ݂ܝ ܒܡܸܬܚܵܐ ܕܡܲܘܠܵܕܵܐ.
ܩܵܐ ܒܘܼܫ ܙܵܘܕܵܐ ܡܲܘܕܥܵܢܘܼܬܵܐ ܒܘܼܕ ܛܘܼܥܵܡܵܐ ܕܫܘܼܠܗܵܒ݂ܵܐ ܕܟܲܒ݂ܕܵܐ B ܒܥܸܕܵܢܵܐ ܕܡܲܘܠܵܕܵܐ، ܗܲܡܙܸܡܝ ܥܲܡ ܐܵܣܝܵܟ݂ܝ ܝܲܢ ܡܲܘܠܕܵܢܝܼܬܵܟ݂ܝ ܝܲܢ ܥܲܡ ܡܙܲܘܸܕܵܢܵܟ݂ܝ ܕܡܚܲܣܢܵܢܘܼܬܵܐ. 
ܡܲܘܕܥܵܢܘܼܬܵܐ ܙܵܘܕܵܢܬܵܐ 
MumBubVax: <http://www.health.gov.au/news/mumbubvax-new-website-for-expectant-parents> 
ܡܲܦܠܲܚܬܵܐ ܕܡܲܘܕܥܵܢܘܼܬܵܐ ܒܫܲܪܲܟܬܵܐ ܥܲܡ ܐ݇ܚܹܪ݇ܢܹ̈ܐ ( Sharing Knowledge About Immunisation (SKAI)): <https://talkingaboutimmunisation.org.au/> 
[bookmark: _GoBack]ܣܘܼܪܓܵܕܵܐ ܕܚܘܼܪܙܵܐ ܐܘܼܡܬܵܝܵܐ ܕܡܚܲܣܢܵܢܘܼܬܵܐ (National Immunisation Program Schedule): https://www.health.gov.au/health-topics/immunisation/immunisation-throughout-life/national-immunisation-program-schedule
ܒܝܼܒܵܐ ܕܚܘܼܠܡܵܢܵܐ ܒܘܼܫ ܛܵܒ݂ܵܐ: ܫܘܼܠܗܵܒ݂ܵܐ ܕܟܲܒ݂ܕܵܐ B - ܡܚܲܣܢܵܢܘܼܬܵܐ (Better Health Channel: Hepatitis B – immunisation):
  <http://www.betterhealth.vic.gov.au/health/healthyliving/hepatitis-b-immunisation>
 ܩܵܐ ܡܲܘܕܥܵܢܘܼܬܵܐ ܒܚܲܕ ܠܸܫܵܢܵܐ ܐ݇ܚܹܪ݇ܢܵܐ ܒܘܼܕ ܫܘܼܠܗܵܒ݂ܵܐ ܕܟܲܒ݂ܕܵܐ B ܒܥܸܕܵܢܵܐ ܕܡܲܘܠܵܕܵܐ، ܣܲܚܒܸܪܝ ܠܬܘܼܪ̈ܓܵܡܹܐ ܕܚܘܼܠܡܵܢܵܐ (visit Health Translations): https://healthtranslations.vic.gov.au
ܐܲܦ ܡܵܨܝܲܬܝ ܕܩܵܪܝܲܬܝ ܩܵܐ ܚܸܠܡܲܬ ܕܬܲܪܓܲܡܬܵܐ ܥܸܠ ܡܸܢܝܵܢܵܐ 131 450.

